
BULUTLI TEXNOLOGIYALAR ASOSIDA MUSTAQIL TA’LIMINI
TASHKIL ETISH
Mamarajabov Odil EImurzayevich
Nizomiy nomidagi TDPU Axborot texnologiyalari kafedrasi v/b dosenti
Axmadjanova Laylo Sherzod qgizi

Nizomiy nomidagi TDPU Axborot tizimlari va texnologiyalari 1-bosqgich talabasi

Istigholli axborot texnologiyalaridan biri bo‘lib bulutli hisoblashlar

texnologiyasi (cloud computing) sanalib, bunda ma’lumotlarni saqlash

qurilmalariga, ilovalarga va servislarga Internet tarmog‘idan foydalangan holda
istalgan joydan kirishni ta’minlash uchun mo‘ljallangan infratuzilma tushuniladi.

Zamonaviy AKT o‘zining rivojlanishidagi asosiy vektor sifatida Bulutli
texnologiyalardan foydalanish yo‘nalishida faol rivojlana borib, zamonaviy ta’lim
tashkilotlariga ta’lim tizimini tashkil etish hamda uni texnik qo‘llab-quvvatlash
uchun zaruriy asosiy komponentlar bilan to‘ldirgan holda mavjud ta’lim tizimi
doirasida ta’lim jarayonlarini optimal amalga oshirish va qo‘llab-quvvatlash uchun
integratsion hamda tashkiliy funksional imkoniyatlarning juda ko‘p miqgdorini taklif
qgiladi.

Internet orqali onlayn ta’limni tashkillashtirish uchun bugungi kunda bir qator
texnologiyalardan foydalaniladi. Bulutli hisoblash texnologiyasi internet orgali
ta’lim tizimini tashkillashtirishning eng samarali usuli hisoblanadi.

Bulutli texnologiya tagsimlangan ma’lumotlarni saglash va qayta ishlash
tizimlaridan tashkil topib, bir vagtda juda ko‘plab o‘quv materiallaridan tashkil
topgan onlayn ma’sofaviy ta’lim tizimini tashkillashtirish, butun ta’lim faoliyatini
yagona platformada tashkillashtirish imkonini beradi.

Bulutli ta’lim xizmatlarini tashkillashtirish boshqa wusullarga nisbatan
quyidagi ustunliklarga ega:

- Ulanishning qulayligi va amalga oshirilishi soddaliligi;

- Platforma narxining arzonligi va universalligi;

- Xavfsizlikning yuqoriligi;

- Ishonchliligi;

- Tizimning tarmoq platformasiga oson moslashuvchanligi.

Bulutli tizimlarni tashkillashtirishning bir gator kamchiliklari ham mavjud.
Ulardan asosiysi, doimiy tarmoq bilan ulanish turish talab etiladi.

Bulutli hisoblash tizimlarini tashkillashtirishning bir gator ustunliklari
mavjud:

- abonent qurilmasida maxsus dasturiy ta’minot talab qilinmaydi, faqat

internetga ulanish talab gilinadi;

- barcha o°‘quv ma’lumotlari va ta’lim tizimlari dasturiy ta’minotlari yagona
platformada joylashadi.

- Internet mavjud bo‘lgan dunyoning istalgan joyidan tizimga kirish mumkin;

- Barcha xizmatlar onlayn bo‘lib, yuklab olib foydalanish kabi muammolar
yo‘q;

- Butun universitetni elektron universitetga aylantirish va uni internet orqali
boshgarish imkoniyati yaratiladi.

Bugungi kunda bulutli hisoblash texnologiyalari asosida ta’lim tizimini
tashkillashtirish bo‘yicha ko‘plab ishlanmalar ishlab chigilgan. Bulutli tarmoq
platformasini tashkillashtirish uchun ko‘plab serverlar bugungi kunda dunyo
bo‘ylab tashkil etilgan. Masalan, ommalashgan bulutli tizimlarga Yandeks Disk va
Disk Google kabilar misol bo‘lishi mumkin. Ushbu bulutli serverlar orqali
dunyoning istalgan joyidan serverga ma’lumot joylash, saqlash va boshqarish
mumkin.

Bulutli xizmatlarni tashkillashtirish uchun bugungi kunda ko‘plab internet
tizimlari mavjud. Ushbu tizimlarning eng ko‘p go‘llaniladiganlari quyidagilardan
iborat:

- Box.net;

- Dropbox.com;

- Diigo.com;

- Smartsheet.com;

- Microsoft Office 365.

Dropbox bulutli server xizmati asosida ta’lim tizimini tashkillashtirish ketma-
ketligini ko‘rib chigamiz. Dropbox bulutli xizmat tizimi https://www.dropbox.com
sayti asosida tashkillashtiriladi. Ushbu saytda tizimni tashkillashtirish va unga
ma’lumotlarni joylash quyidagi ketma-ketlikda amalga oshiriladi.

Veb interfeys orqgali foydalanuvchi tizimga kirish uchun registratsiyani
amalga oshiradi.

Registratsiya amalga oshirilgandan so‘ng, veb-saytda paydo bo‘lgan oyna

orgali quyidagilarni amalga oshirish mumkin:

- Yangi papkalar yaratish;

- Yangi fayllarni yuklash;

- Yangi kataloglar yaratish yoki qo‘shish;

- Umumiy ulanishni tashkillashtirish;

- Fayllarni tahrirlash va o‘chirish.

Shunday qilib, yuqorida keltirib o‘tilgan tizimlar bulutli texnologiyalar
asosida nafaqgat ta’lim, balki turli tizimlarni tashkillashtirish imkonini beradi.

Bulutli texnologiyalar bilan ishlash va ularni ta’lim jarayonida fanlardan
talabalarning mustaqil ta’limini tashkil etish jarayonida qo‘llash uchun o‘qgitishning
yangi metodlarini ishlab chigish va joriy gilishning oz vaqtidaligi hagidagi masala
yuzaga keladi. Bundan tashqari, ta’lim oluvchilarning Bulutli texnologiyalardan
foydalanish bilan o‘quv faoliyatini va mustaqil ta’limini tashkil etishning eng
samarali shart-sharoitlari va shakllarini aniglash, hamda Bulutli texnologiyalar
asosida Internet tarmog‘idagi zamonaviy va istigbolli o‘qgitish servislarini tanlab
olish ham zarurdir.

Ta’lim tizimida fanlarni o‘zlashtirish samaradorligini oshirish uchun
o‘quvchilarni mustagil o‘quv faoliyatlarini rivojlantirishga qaratilgan ta’lim
vositalari bilan ta’minlash zarurligi aniqlandi. Talabalarning mustaqil o‘quv
faoliyatlarini rivojlantirishda zamonaviy o‘gitish texnologiyalarining tarkibiy
gismlaridan biri bo‘lgan bulutli texnologiyalardan foydalanish yetakchi o‘rin
egallashi asoslab berildi.

